
  Gjykata Supreme e Kosovës në tremujorin e dytë të vitit 2023 ka përfunduar  

379 lëndë, derisa të pakryera rezultojnë 264 lëndë. 

Nga 643 lëndë në punë gjatë periudhës raportuese, janë pranuar 427 lëndë të reja.  

Muaji korrik e ka gjetur Gjykatën Supreme me 264 lëndë të pakryera, në të cilat, 

numrin më të madh e përbëjnë revizionet – R - me 103 lëndë të pakryera, pasuar 

nga kërkesat për mbrojtje të ligjshmërisë - PML me 74 sosh dhe Kërkesat për 

Rishqyrtim të Jashtëzakonshëm Administrativ me 54 lëndë të pakryera.  

Në këtë numër përfshihen edhe 12 kërkesa të pakryera për zbutje të 

jashtëzakonshme të dënimit - PZD. 

Shkalla e efikasitetit në zgjidhje të lëndëve 88.75 për qind 

Numri i lëndëve të pranuara në raport me numrin e lëndëve të kryera, në këtë tre 

mujor, i kalkuluar në përqindje, jep këtë pasqyrë në grafikon:  

 

1.Numri i lëndëve të pranuara  dhe atyre të kryera,, shprehur në përqindje 

 

Ndërkaq, shkalla e efikasitetit në zgjidhje të lëndëve, e kalkuluar në përqindje, është 

88.75 për qind, duke llogaritur numrin e lëndëve të pranuara dhe atyre të zgjidhura, 

gjatë periudhës raportuese. 

Në tabelën më poshtë, janë listuar lëndët e zgjidhura gjatë kësaj periudhe, që përfshijnë, 

140 revizione (Rev), 139 kërkesa për mbrojtje të ligjshmërisë – PML, 33 kërkesa për 

zbutje të jashtëzakonshëm të dënimit – PZD, 23 kërkesa për rishqyrtim të 

jashtëzakonshëm administrativ–ARJ., etj..      

2.Lëndët e kryera, sipas kërkesave të pranuara 

Gjatë tremujorit të parë të vitit 2023, Gjykata Supreme ka përfunduar edhe; 

14 ankesa administrative AA 

9 lëndë, civile të ndryshme CN 

8 revizione ekonomike E.Rev. 

7 revizione administrative A.Rev. 

7 kërkesa për mbrojtje të ligjshmërisë civile CML 

3 ankesa për paraburgime PN.II 

Procesi i zgjedhjes së kryetarit të Gjykatës Supreme 

Këshilli Gjyqësor i Kosovës (KGJK), në takimin e datës 18 maj, propozoi për kryetar të 

Gjykatës Supreme të Kosovës, gjyqtarin Fejzullah Rexhepi. Sipas rekomandimeve të 

komisionit për shqyrtimin e aplikacioneve dhe intervistimin e kandidatëve dhe pas 

zhvillimit të procesit të votimit, me shumicë votash, KGJK mori vendim që kryetar të 

Gjykatës Supreme ta propozojë gjyqtarin Fejzullah Rexhepi, i cili, pas këtij procesi, sipas 

nenit Neni 84, pika 15, e Kushtetues së Republikës së Kosovës, emërohet nga Presidenti 

i vendit. 

Me datë 22 qershor 2023, Presidentja e vendit, Vjosa Osmani e dekretoi kryetarin e ri të 

Gjykatës Supreme, Fejzullah Rexhepi1, ndërsa me datë 26 qershor 2023, ushtruesja e 

detyrës së kryetares së Gjykatës Supreme, Mejreme Memaj ia dorëzoi detyrën kryetarit 

të sapo zgjedhur të gjykatës. 

 

3.Foto nga dekretimi i kryetarit të ri të Gjykatës Supreme, Fejzullah Rexhepit 

                                                           
1 Njoftimi nga Presidenca: https://president-ksgov.net/presidentja-osmani-dekretoi-kryetarin-e-ri-te-gjykates-

supreme-fejzullah-rexhepi/   

https://president-ksgov.net/presidentja-osmani-dekretoi-kryetarin-e-ri-te-gjykates-supreme-fejzullah-rexhepi/
https://president-ksgov.net/presidentja-osmani-dekretoi-kryetarin-e-ri-te-gjykates-supreme-fejzullah-rexhepi/

Me rastin e pranim dorëzimit të detyrës, kryetari u njoftua me gjendjen e përgjithshme 

dhe punët e kryera nga zyra e kryetarit, gjatë periudhës gjashtëmujore, sa Gjykata ishte 

me ushtrues detyre, gjyqtaren Mejreme Memaj2. 

 

4. Foto gjatë pranim-dorëzimit të detyrës nga u.d. kryetarja tek kryetari i ri 

Procesi i zgjedhjes së kryetarit të ri të Gjykatës Supreme u zhvillua pas dorëheqjes së 

kryetarit Enver Peci, i cili në dhjetorin e vitit të kaluar vazhdoi karrierën si gjyqtar në 

Gjykatën Kushtetuese. 

Mandati i kryetarit të Gjykatës Supreme është 7 vjeçar. 

 

 

 

 

 

 

                                                           
2 https://supreme.gjyqesori-rks.org/2023/06/26/behet-pranim-dorezimi-i-detyres-nga-u-d-kryetarja-mejreme-

memaj-tek-kryetari-i-ri-i-gjykates-supreme-fejzullah-rexhepi/  

https://supreme.gjyqesori-rks.org/2023/06/26/behet-pranim-dorezimi-i-detyres-nga-u-d-kryetarja-mejreme-memaj-tek-kryetari-i-ri-i-gjykates-supreme-fejzullah-rexhepi/
https://supreme.gjyqesori-rks.org/2023/06/26/behet-pranim-dorezimi-i-detyres-nga-u-d-kryetarja-mejreme-memaj-tek-kryetari-i-ri-i-gjykates-supreme-fejzullah-rexhepi/

 Pjesëmarrja në konferenca 

Me ftesë të zëvendës kryetarit të Gjykatës së Lartë të Shqipërisë, Sokol Sadushi, u.d. 

kryetarja e Gjykatës Supreme të Republikës së Kosovës, Mejreme Memaj, ka marrë pjesë 

në Konferencën ndërkombëtare me temë “Praktika gjyqësore e Gjykatës së Lartë, nga 

identiteti kombëtar tek vlerat universale”, të organizuar në shënim të 110-vjetorit të 

themelimit të Gjykatës së Lartë në Shqipëri. 

Në sesionin e tretë të kësaj konferencë, me temë “Rruga drejt integrimit në Bashkimin 

Evropian – Roli i Gjykatës së Lartë në këndvështrim të perspektivës historike dhe 

sfidave aktuale“, u.d. kryetarja Memaj, është paraqitur me fjalimin me temë “Roli i 

Gjykatës Supreme të Kosovës për reformën në drejtësi, në dritën e përpjekjeve 

institucionale drejt integrimit në Bashkimin Evropian“. 

 

 

5. Foto nga fjalimi i u.d. kryetares, gjatë Konferencës ndërkombëtare në Tiranë 

 



7 

 

 Vizitat në Gjykatë 

Në fund të muajit qershor, Gjykatën Supreme e kanë vizituar një grup prej rreth 

tridhjetë nxënësish të shkollës së mesme, drejtimi administratë dhe shërbime të 

zyrës (juridik) “Isa Boletini”, nga Podujeva, të cilët janë pritur nga   Kryetari i 

Gjykatës Supreme, Fejzullah Rexhepi dhe gjyqtari Afrim Shala3. 

 

           6. Foto nga vizita e nxënësve në sallën e gjykimeve në Gjykatën Supreme   

 

 

 

 

 

                                                           
3 https://supreme.gjyqesori-rks.org/2023/06/26/nxenesit-e-gjimnazit-isa-boletini-vizituan-gjykaten-supreme/  

https://supreme.gjyqesori-rks.org/2023/06/26/nxenesit-e-gjimnazit-isa-boletini-vizituan-gjykaten-supreme/

 Puna e Komisionit Këshilldhënës për Politikë 

Ndëshkimore  

 – Komisioni Konsultativ për Politikë Ndëshkimore i Gjykatës Supreme, është në 

procesin e revidimit të Udhëzuesit të Përgjithshëm për Politikë Ndëshkimore, pas 

ndryshimeve të bëra konform Kodit të Ri Penal dhe atij të Procedurës Penale. Si 

rrjedhim, nga U.D. Kryetarja e Gjykatës Supreme, Mejreme Memaj, dhe anëtari i këtij 

komisioni, gjyqtari Agim Maliqi, janë zhvilluar takime me rëndësi në drejtim të 

finalizimit të këtij revidimi. Një takim i tillë, me fokus udhëzuesit e Gjykatës Supreme 

për Politikë Ndëshkimore, është mbajtur me ....,me një delegacion nga Ambasada 

Amerikane në Prishtinë, të prirë nga gjyqtari federal nga Kalifornia Veriore, Charles R. 

Breyer, këshilltari ligjor rezident në Ambasadën Amerikane, John C. Hanley, këshilltarja 

e lartë ligjore, Benina Kusari si dhe specialistja ligjore, Fitore Bajraktari. 

 

 

7. Foto nga takimi me delegacionin amerikan, të prirë nga gjyqtari federal Charles R. Breyer  

 Puna e Komisionit për monitorimin, vlerësimin dhe 

raportimin e Planit Strategjik për Përmirësimin e Qasjes në 

Drejtësi 2022 – 2025, si dhe Planit Strategjik për zgjidhjen efikase 

të lëndëve të korrupsionit dhe krimit të organizuar 2022 – 2024 

-Komisioni për monitorimin, vlerësimin dhe raportimin e Planit Strategjik për 

Përmirësimin e Qasjes në Drejtësi 2022 – 2025, si dhe Planit Strategjik për zgjidhjen 

efikase të lëndëve të korrupsionit dhe krimit të organizuar 2022 – 2024 gjatë këtij 

tremujori ka përmbushur përgjegjësitë dhe detyrat që kanë derivuar nga plani i 

veprimit, i hartuar nga anëtarët e Komisionit së bashku me ekspertin e USAID, John 

Ferry. 

Komisoni vazhdimisht ka pranuar raporte të gjykatave themelore për lëndët e 

korrupsionit dhe krimit të organizuar 2022-2024, për këta tre (3) muaj, ku sipas 

rekomandimeve të Komisionit, nëpër disa gjykata është bërë rishpërndarja e lëndëve 

me prioritet dhe rrezik të parashkrimit dhe gjithashtu janë sistemuar bashkëpunëtorë 

shtesë për të rritur efikasitetin e punës në zgjidhjen e këtyre lëndëve, duke bërë kështu 

që të shkurtohet sa më shumë që është e mundur kohëzgjatja e pritjes së qytetarëve 

nëpër gjykata. 

Komisoni ka pranuar edhe raportet mujore për zbatimin e Planit Strategjik për 

efikasitetin dhe prioritizimin e lëndëve brenda sistemit gjyqësor 2022-2025. Këto raporte 

kanë përfshirë ngarkesën e lëndëve që përfshin ky Plan Strategjik për secilin gjyqtar, 

lëvizjen e ndonjë lënde nga një gjyqtar te tjetri apo të ndonjë gjykate tjetër, për çfarëdo 

rrethane, zyrtarët e administratës që janë caktuar në mbështetje të gjyqtarëve që janë 

ngarkuar me lëndë që përfshin Plani Strategjik, numrin e seancave të caktuara, të 

mbajtura, të dështuara, si dhe shkaqet e dështimit të seancave gjyqësore. Nga këto 

raporte të pranuara, Komisioni ka vërejtur ndikimin që ka pasur Plani Strategjik në 

drejtim të zvogëlimit të numrit të lëndëve. 

- Komisioni ka mbajtur një takim online me datë 18 prill 2023, me pjesëmarrje të 

përfaqësuesve të KoSEJ III, nga Këshilli i Evropës në Prishtinë, lidhur me adresimin e 

çështjes së lëndëve të pazgjidhura në gjykata. 

- Komisioni ka mbajtur takimin e radhës me datë 27 prill, ku është diskutuar lidhur me 

aktivitetet e tremujorit të parë të vitit dhe planifikimet për tremujorin e dytë të vitit 

2023. Anëtarët e Komisionit janë dakorduar që në muajt e ardhshëm të monitorojnë dhe 

vlerësojnë Departamentet Speciale në Gjykatën Themelore të Prishtinës dhe të Gjykatës 

së Apelit, Departamentet e Krimeve të Rënda në gjashtë gjykatat themelore, me 

përjashtim të Departamentit për Krime të Rënda në Gjykatën Themelore të Prishtinës, 

ku është kryer ky proces, si dhe Gjykatën Komerciale. 

Komisioni ka planifikuar që, përveç rasteve që parashihen në Planin Strategjik për 

zgjidhjen efikase të lëndëve të korrupsionit dhe krimit të organizuar 2022 – 2024, të 

zhvillojë disa aktivitete, vizita dhe takime nëpër gjykatat e Kosovës, në lidhje me 

monitorimin dhe zbatimin e e Planit Strategjik për Përmirësimin e Qasjes në Drejtësi 

2022 – 2025. 

Anëtarët e Komisionit u dakorduan që në procesin e monitorimit dhe vlerësimit të 

përfshihet edhe Dhoma e Posaçme e Gjykatës Supreme, në lidhje me Planin Strategjik 

për Përmirësimin e Qasjes në Drejtësi 2022 – 2025. 

-Po ashtu, gjatë muajit qershor, anëtarët e këtij Komisioni bashkë me nënkryetarin e 

CEPEJ-it Ivan Crnčec, kanë marrë pjesë në tri (3) punëtori të organizuara me gjyqtarë të 

degëve civile nga gjykatat themelore të vendit, për të monitoruar zbatimin e Planit 

Strategjik për Përmirësimin e Qasjes në Drejtësi 2022 – 2025.   

Më 7 qershor 2023 është mbajtur punëtoria në Prishtinë, me temën “Adresimi i lëndëve 

të pazgjidhura në  Divizionin Civil për Gjykatat Themelore të Prishtinës dhe 

Mitrovicës” e cila ka përfshirë gjyqtarët civil nga këto gjykata, së bashku me degët e 

tyre, administratorët dhe ndihmës administratorët e këtyre gjykatave. 

Më 8 qershor 2023 është mbajtur punëtoria në Gjilan, me temën “Adresimi i lëndëve të 

pazgjidhura në  Divizionin Civil për Gjykatat Themelore në Gjilan dhe në Ferizaj” e cila 

ka përfshirë gjyqtarët civil nga këto gjykata së bashku me degët e tyre, administratorët 

dhe ndihmës administratorët e këtyre gjykatave. 

Më 9 qershor 2023 është mbajtur punëtoria në Gjakovë, me temën “Adresimi i lëndëve 

të pazgjidhura në  Divizionin Civil për Gjykatat Themelore në Gjakovë, Pejë dhe 

Prizren” e cila ka përfshi gjyqtarët civil nga këto gjykata, së bashku me degët e tyre, 

administratorët dhe ndihmës administratorët e këtyre gjykatave. 

Lajmi për mbajtjen e këtyre punëtorive të mbështetura nga projekti KoSEJ, është 

publikuar edhe në faqen zyrtare të Këshillit të Evropës4, duke bërë me dije se gjatë 

këtyre aktiviteteve, eksperti i CEPEJ  ka bërë një prezantim të statistikave të gjykatave, 

                                                           
4 https://www.coe.int/en/web/cepej/-/workshops-ëith-judges-to-address-the-backlog-of-cases-in-the-

civil-division-in-kosovo*-courts-using-cepej-tools-for-judicial-time-

management?fbclid=IëAR0h2f_BNIf0gcnZtnel2m1pbutGqqëAtSZ1d4Yd_2umv-3MN-bcqzzMekM   

https://www.coe.int/en/web/cepej/-/workshops-ëith-judges-to-address-the-backlog-of-cases-in-the-civil-division-in-kosovo*-courts-using-cepej-tools-for-judicial-time-management?fbclid=IëAR0h2f_BNIf0gcnZtnel2m1pbutGqqëAtSZ1d4Yd_2umv-3MN-bcqzzMekM
https://www.coe.int/en/web/cepej/-/workshops-ëith-judges-to-address-the-backlog-of-cases-in-the-civil-division-in-kosovo*-courts-using-cepej-tools-for-judicial-time-management?fbclid=IëAR0h2f_BNIf0gcnZtnel2m1pbutGqqëAtSZ1d4Yd_2umv-3MN-bcqzzMekM
https://www.coe.int/en/web/cepej/-/workshops-ëith-judges-to-address-the-backlog-of-cases-in-the-civil-division-in-kosovo*-courts-using-cepej-tools-for-judicial-time-management?fbclid=IëAR0h2f_BNIf0gcnZtnel2m1pbutGqqëAtSZ1d4Yd_2umv-3MN-bcqzzMekM

duke përdorur indikatorët e performancës së CEPEJ, që dëshmuan për një rritje të 

rëndësishme të zgjidhjes së çështjeve civile, në dy vitet e fundit.  

 

8.Anëtarët e Komisionit me nënkryetarin e CEPEJ, Ivan Crnčec dhe menaxheren e projektit, Stephanie 

Lefeuvre 

Gjatë kësaj periudhe raportuese, edhe lëndët e shënjestruara dhe të mekanizimit 

përcjellës kanë qenë në vëmendje të Komisionit, kurse me qëllim të vlerësimit dhe 

monitorimit sistematik, secilit gjyqtar që është i ngarkuar me lëndë të tilla, si në nivel të 

gjykatave themelore, ashtu edhe në Gjykatën e Apelit i është krijuar llogari individuale 

në databazën e rasteve të tilla, me qëllim të përditësimit të të dhënave të lëndëve, me të 

cilat janë të ngarkuar. 

Duke pasur parasysh se gazetarët gëzojnë një mbrojtje të veçantë me Planin Strategjik 

për Qasje në Drejtësi, si dhe duke pasur në konsideratë se kohët e fundit, kemi pasur 

disa raste ku gazetarët kanë qenë viktima të sulmeve, lëndimeve trupore, kanosjeve, etj., 

Komisioni ka kërkuar nga të gjitha gjykatat në Republikën e Kosovës të dhëna për 

lëndët ku gazetarët janë viktima të veprave penale, me qëllim të monitorimit të këtyre 

rasteve. 

Komisioni për monitorimin, vlerësimin dhe raportimin e Planit Strategjik për 

Përmirësimin e Qasjes në Drejtësi 2022-2025, si dhe Planit Strategjik për zgjidhjen 

efikase të lëndëve të korrupsionit dhe krimit të organizuar 2022-2024, u themelua në 

tetor të vitit 2022, nga KGjK, me përbërje nga gjyqtarët e Gjykatës Supreme;  

Afrim Shala, kryetar dhe anëtarët - Mejreme Mema, Milena Djeric, Rrustem Thaqi dhe  

Ragip Namani. 

Anëtarët e Komisionit, përveç monitorimit dhe vlerësimit, japin edhe rekomandime 

lidhur me implementimin e këtyre planeve strategjike. 

 

 Punëtori e përbashkët mes Gjykatës Supreme dhe 

KGjK-së 

 

Në periudhën raportuese, Këshilli Gjyqësor i Kosovës dhe Gjykata Supreme, me 

mbështetjen e USAID kanë mbajtur punëtori lidhur me praktikën gjyqësore mbi 

kthimin e lëndëve në rigjykim. 

Në këtë punëtori është konceptuar nxjerrja e dy përmbledhjeve me rëndësi nga Gjykata 

Supreme; përmbledhje me vendime të spikatura dhe përmbledhje me vendime dhe 

analizë të rasteve të kthyera në 

rigjykim.

 

9. Foto nga punëtoria me gjyqtarë të Gjykatës Supreme 

Publikimi i vendimeve gjyqësore 

Gjatë tre mujorit të dytë të vitit 2023, Gjykata Supreme ka publikuar 713 aktgjykime dhe 

aktvendime5, prej tyre 451 vendime të Dhomës së Posaçme të Gjykatës Supreme.  

Gjatë muajit prill janë publikuar 171 vendime 

Gjatë muajit maj janë publikuar 338 vendime 

Gjatë muajit qershor janë publikuar 204 vendime. 

Po ashtu, gjatë tremujorit të dytë, bazuar në Ligjin nr. 06/L - 057 për Përgjegjësinë 

Disiplinore të Gjyqtarëve dhe Prokurorëve, janë pranuar 11 ankesa të palëve, për 10 prej 

tyre është vendosur6.  

. 

 10.Gjatë tremujorit të II-rë, janë publikuar 713 vendime  

                                                           
5 https://supreme.gjyqesori-rks.org/publikimet/aktgjykimet/?r=M  

6 https://supreme.gjyqesori-rks.org/vendimet-disiplinore/  

 

 

 

 

https://supreme.gjyqesori-rks.org/publikimet/aktgjykimet/?r=M
https://supreme.gjyqesori-rks.org/vendimet-disiplinore/

RAPORT PËR PUNËN E GJYKATËS SUPREME TË KOSOVËS 
 

 

PËR PERIUDHËN 1.04.2023 DERI MË 30.06.2023 
  

 

  
Të 

pakryera  

Të 

pranuara  

Gjithsej në 

punë  
Të kryera Te pakryera 

Ankesa penale për shkallën 

e tretë”PA” 
0 

 

0 0 0 

Kërkesë për mbrojtjen e 

ligjshmërisë “PML” 
44 169 213 139 74 

Kërkesë për zbutje të 

dënimit“PZD” 
20 25 45 33 12 

Revizion “Rev” “Rev II" 111 132 243 140 103 

Mbrojtje e ligjshmërisë 

“CML” 
3 2 5 0 5 

Përseritje e procdurës civile 

“CPP” 
0 0 0 0 0 

Civile të ndryshme “CN” 0 12 12 9 3 

Revizione ekonomike     

“E.Rev” 
8 6 14 8 6 

Mbrojtje e ligjshmërisë 

“EML” 
0 0 0 0 0 

Përseritje e procdurës 

administrative “APP” 
0 0 0 0 0 

Mbrojtje e ligjshmerise 

administrative “AML 
0 0 0 0 0 

A.Rev. 1 6 7 7 0 

ARJ 24 53 77 23 54 

Ankesa administrative 

“AA” 
4 16 20 14 6 

Mbrojtje e ligjshmerise 

kundervajtje"KML" 
0 0 0 0 0 

Ankesa per paraburgime 

"PN.II" 
0 3 3 3 0 

Penale Ndihme Juridike 

Nderkombetare "PNJD" 
0 0 0 0 0 

Administrative të ndryshme 

"AN" 
1 3 4 3 1 

Gjithsej 216 427 643 379 264 

